ANUGERAH INOVASI PERINGKAT JABATAN PENGAIRAN DAN SALIRAN TAHUN 2008

INOVASI
:
JEJARING CERUN (JC<45°)
KUMPULAN
:
KRAI INOV 06

JPS JAJAHAN KUALA KRAI, KELANTAN
INOVASI YANG DILAKSANAKAN

Projek inovasi ini tercipta hasil cetusan idea kakitangan daripada Unit Kejuruteraan Sungai, yang bertanggungjawab dalam pelaksanaan kerja-kerja pengurusan sungai termasuklah mengenalpasti dan mencari penyelesaian terhadap masalah-masalah berkaitan sungai seperti runtuhan tebing  atau cerun, pemendapan sungai, aliran sungai dan sebagainya.

Jejaring cerun dicipta untuk menggantikan kaedah yang biasa digunakan seperti  kaedah mattress, cemented stone pitching, turfing dan lain-lain yang khususnya bagi malaksanakan kerja melapislindung cerun yang mengalami hakisan tidak terlalu kritikal (bersudut < 45°). Cetusan idea untuk mencipta Jejaring Cerun ini timbul apabila kami menghadapi kesukaran dan berbagai masalah untuk melapislindung hakisan cerun dengan kaedah yang biasa digunakan. Sehubungan itu, timbul idea untuk mencipta satu kaedah  yang  dapat memudahkan kerja tanpa menjejaskan kualiti, serta lebih ekonomik dan praktikal digunakan, terutamanya di tempat-tempat yang sukar dimasuki kenderaan, ruangan cerun atau tebing yang sempit, kawasan semak samun dan sebagainya. Anggaran kos penggunaan kaedah ialah sebanyak RM  12.50/m².
Projek inovasi  ini hanya sesuai digunakan bagi kerja-kerja melapislindung cerun yang mengalami hakisan dalam kategori sederhana (bersudut < 45°).

Jejaring Cerun (JC<45°) terdiri daripada beberapa kompenan iaitu Geotextile (Terram 1000), G.I Pipe 13mm Ø (Kelas AA - tahan karat), Rumput (Cow Grass), Jaring Nylon, Gunting, Bilah Buluh (450mm x 30mm), PSC 1( Alat Pengukur Sudut Cerun), dan Penukul. 
Jaring
SEBELUM INOVASI

Sebelum inovasi kerja-kerja melapislindung cerun dilakukan dengan kaedah biasa iaitu kaedah mattress, cemented stone pitching dan turfing . Namun, kami terpaksa menghadapi berbagai masalah untuk melaksanakan kerja melapislindung cerun yang terhakis. Gambar keadaan sebelum inovasi adalah seperti gambar di bawah:-

Cara lama adalah melibatkan kos bahan yang mahal, perlu dapatkan sebutharga untuk kerja lapislindung cerun, pengendalian mesin dan mobiliti yang maksima, memerlukan tenaga kerja yang mahir dan ramai. Kerja mengangkut bahan-bahan ke tapak kerja yang terletak jauh dan          tiada jalan pengangkutan adalah amat sukar. Kerja boleh mendatangkan risiko kepada pekerja untuk mengawal dan membawa bahan semasa menuruni cerun dan mengambil masa yang lama dalam kerja-kerja pemasangan.

Kerja-kerja melapislindung cerun perlu dibuat dengan segera dan mendesak terutama sebelum datang musim tengkujuh. Kelewatan pelaksanaannya akan memberi impak yang besar kepada matlamat Rancangan RMK 9 kerana sukar di capai, boleh mengakibatkan kerugian harta benda, hakisan cerun dan tebing makin bertambah, mendapan sungai berlaku kerana banyak kelodak. Kajian semula terpaksa dibuat disebabkan perkara tersebut secara tidak langsung kos pembinaan akan meningkat.
SELEPAS INOVASI

Dalam menyelesaikan masalah hakisan cerun, perkara yang perlu dikenalpasti adalah potensi dan kapasiti runtuhan hakisan tanah di sesuatu lokasi. Kecerunan cerun juga diambil kira untuk kerja melapislindung. Bagi hakisan cerun yang tidak melebihi sudut 45°, kerja-kerja melapis lindung cerun amatlah sesuai dengan menggunakan kaedah inovasi Jejaring Cerun. 
Sehubungan itu, dengan adanya kaedah Jejaring Cerun, produktiviti dapat ditingkatkan dalam melaksanakan kerja melapislindung cerun kerana kerja ini dapat dilaksanakan tanpa sebarang masalah, cepat dan mudah. Banyak lokasi kerja yang dapat disiapkan dalam masa yang singkat. Usaha mencipta kaedah ini amat dihargai kerana dapat menyenangkan pelaksanaan kerja dalam memberi khidmat kepada masyarakat disamping meningkatkan lagi mutu perkhidmatan jabatan. 

Berikut adalah jadual perbandingan yang jelas menunjukkan kelebihan penggunaan kaedah Jejaring Cerun berbanding mattress dan stone pitching, berasaskan kepada aspek-aspek yang dihuraikan 

Faedah-faedah Dari Inovasi Yang Dilaksanakan 

Inovasi yang dilaksanakan telah berjaya memberi faedah-faedah berikut :-
a) Kreativiti

Ciptaan baru hasil inovasi tulen dari segi penggunaan bahan, kos yang boleh diusahakan kerana tidak perlu kepakaran, dapat diusahakan oleh fasiliti yang sedia ada di organisasi sendiri. Alat mudah dikendali oleh pekerja am. Inovasi ini telah berjaya sebagai Johan Anugerah Inovasi Negeri Kelantan Tahun 2007.
b) Tahap Pelaksanaan

Alat ini bukan sahaja digunakan bagi penyelenggaraan Sg. Semarak malahan telah turut digunakan bagi menyelenggara Sg. Belida, di bawah kelolaan JPS Kelantan. Inovasi ini juga telah mendapat akuan oleh Pengarah JPS Kelantan untuk penyelarasan penggunaannya bagi semua sungai di  jajahan Negeri Kelantan.
c) Replicabiliti
Inovasi ini disaran oleh Pengarah JPS Negeri Kelantan untuk diaplikasi oleh semua kerja melapislindung cerun yang mengalami hakisan dalam kategori sederhana (bersudut < 45°) di Jabatan Pengairan dan Saliran Negeri Kelantan. Cara ini telah digunapakai dengan tujuan yang sama di Jajahan Gua Musang, Tumpat selain dari Kuala Krai sendiri. 
d) Efisien
Tenaga kerja dapat di kurangkan

iaitu dari 8 atau 6 orang kepada 4 orang. lebih cepat dan sempurna

Alatan inovasi ini telah mengurangkan kos operasi dan penyelenggaraan akibat proses penyelenggaraan sungai dibuat oleh kakitangan sendiri. Dalam kontek perkiraan kos, adalah dianggarkan sebanyak RM1,353,640 dapat dijimatkan dalam masa lima (5) tahun. Dari segi kecekapan, inovasi ini C-FLEX  dapat digunakan sepanjang masa, mudah simpan, tiada masalah bagi pengangkutan. Penyelenggaran sungai berkala dan penggunaan bot tidak lagi perlu. Kebersihan permukaan dan tepi sungai dapat diselenggara dengan baik sekali, menaikkan imej jabatan dan bagi pusat-pusat rekreasi hasil kerja mendapat pujian pengunjung.
e) Signifikan
Inovasi ini membantu memberikan impak yang besar terhadap perkhidmatan Jabatan Pengairan dan Saliran. Konsep mesra alam, mudah dan berkesan dapat dilaksanakan dan amat membantu dari segi pertumbuhan ekonomi penduduk setempat dari aspek perlancongan. Sungai yang diselenggara dengan C-Flex, dapat digunakan sebagai jalan pengangkutan bagi nelayan atau petani mengangkut hasil tani mereka. Kebersihan air sungai sumber asli yang harus dijaga, aset yang bernilai untuk generasi akan datang.
f) Komitmen Pengurusan Atasan

Pihak pengurusan sentiasa memberi tunjuk ajar serta teguran semasa inovasi diusahakan. Jurutera Jajahan JPS Kuala Krai sentiasa memberi dorongan dan sokongan dalam membantu kumpulan ini daripada awal sehingga siap dan terhasilnya JEJARING CERUN. Tidak ketinggalan juga pengurusan tertinggi JPS Kelantan; PPSN, TPPSN, dan Urusetia Kualiti. Surat-surat sokongan dan arahan penyeragaman juga telah dikeluarkan oleh pihak atasan. 
.

Hasil daripada menstabil tebing dengan kaedah JC<45°

